
Аннотация: Мақолада  бугунги кунда баркамол авлод тарбиясида  

мухум ахамиятли бўлган халқ оғзаки ижоди зарурлиги ижтимоий-

фалсафий жиҳатдан таҳлил қилинган. халқ оғзаки ижодининг ёшларга 

таъсир кўрсатувчи омиллар масаласига ҳам эътибор қаратилган. 

Янгиланаётган Ўзбекистонда ижтимоий, иқтисодий, маънавий 

сохаларда туб ислохатлар амалга оширилаётган бир даврда шу 

янгиланиётган жамиятимизнинг баркамол фуқаросини тарбиялаш бугунги 

энг мухум вазифамиздир. Бу   вазифаларни   ҳал   қилиш   учун   

ёшларимизни   ҳар   томонлама   баркамол инсонлар     бўлиб     

етишишлари     керак.      Жумладан, бугунда маънавий баркамол ёшлар 

тарбиялашда олиб борилаётган сиёсатимизнинг самарасини оширишда 

бобоколонларимизнинг тажрибасидан утган халқ оғзаки ижодининг 

алоҳида ўрни мавжуд. Шундай экан бугун маънавий баркамол интелектуал 

салохиятли ёшларни тарбиялаш ва замонавий таҳдидлардан асраш асосий 

йўлларидан бири бу-уларда асрлар синовидан ўтган халқимизнинг 

донишмандлиги, тажрибаси мужассам бўлган, унинг халқ оғзаки ижодига 

асосланадиган мустақил дунёқарашни шакллантириш, камол 

топтиришдир. 

Асрлар мобайнида буюк бобокалонларимиз тарбиясида муҳим 

аҳамиятга эга бўлган халқ оғзаки ижодига оид бой тарихий тажрибани 

ўрганиш ва уни ёшлар онгига сингдириш бугунги ёшлар тарбиясида мухим 

аҳамият касб этади. Бир неча минг йиллик бой тарихимизнинг маҳсули 

бўлган халқ оғзаки ижоди асрлар мобайнида ёш авлод тарбиясида алоҳида 

аҳамият касб этиб келган. Бундай халқ оғзаки ижоди халқни орзу-

интилишлари, мақсад-муддаоларини ўзида мужассамлаштириб, тилдан-

тилга, дилдан-дилга ўтиб, сайқалланиб  келаётган бебаҳо меросдир. 

Шундай экан, бу халқ оғзаки ижоди дурдоналари саналган лапар, достон 

мақол, эртак, афсоналарда, Ватанга, она заминга, халққа муҳаббат, садоқат, 

дўстлик, тўғрилик, адолат ғоялари яшаб келган. Бу муқаддас ғоялар 

ҳозирги кунимизда “Янги Ўзбекистон”ни қуриш ғоямизнинг бош мақсади 

бўлиб, ёшларни баркамол этиб тарбиялашда муҳим омил бўлиб хизмат 

қилмоқда. “Сир эмаски халқ оғзаки ижоди миллий қадриятларимизнинг 

таркибий қисми сифатида баркамол авлодни  унда донишманд халқимизни 

эзгу ниятлари, орзу-мақсадлари, комил шахслар, эркинлик, озодлик, ҳур 

яшаш, ўз мустақиллигига эришиш йўлидаги курашни мадҳ этадиган 

миллий маънавиятимиз акс этгандир”. Шулардан бири бўлган достончилик 

санъатини оладиган бўлсак, ўзбек халқининг асрлар мобайнида ўзи орзу 

қилган комил инсон ғояси ушбу достонларда гавдалантирилганлигини 

кўрамиз. Достонлардаги бош қахрамонлар доимо мард, жасур, ўз юртига 

садоқатли, вафодор барча гўзал, ижобий фазилатларни ўзида 

мужассамлаштирган инсонлар сифатида эътироф этилади. Буни ўзбек халқ 

достонларидаги Алпомиш, Гўрўғли, Аваз, Ҳасан, Кунтуғмиш каби 

образларда яққол кўриш мумкин. Демак, халқимиз фарзандлари орасидан 

ана шундай ўз юртини ҳимоя қилишга, унинг шонини улуғлашга қодир 

бўлган комил инсонлар етишиб чиқишларини хоҳлаганлар ва уларнинг бу 

орзулари халқ достонларида ўз аксини топган. Шунинг учун ҳам, халқ 

оғзаки ижодида достонлар алоҳида ўринга эгадир. Жумладан  “Алпомиш” 

дастонига эътибор қаратсак достонда  ватанпарварлик, қаҳрамонлик, 

мардлик, севги ва дўстлик ростгўйлик  тарғиб этилган. 

Машхур  педагог олим А.Э.Измайловнинг таъкидлашича “ халқ 

оғзаки ижоди нафақат  авлоддан-авлодга ўтган бой тарбия хақидаги 

билимлар йиғиндиси, балким халқнинг тарбиявий фаолияти тажрибаси 

асосида мазкур билимларнинг малака ва куникмага айланиш мажмуи 

ҳамдир”. Буюк бобоколонимиз Юсуф Хос Хожиб  эътироф этганидек 

“Одамдан одамга мерос бўлиб сўз ва нақил қолади бу мерос қолган панд-

насихатларга амал қилинса нафи бехисоб бўлади”. 

 Хулоса ўрнида шуни айтиб ўтиш керакки, халқ яратган  халқ оғзаки 

ижоди намуналари узининг ғоявий чуқур халқчиллиги билан ажралиб 

турар экан, демак, халқ оғзаки ижоди орқали бугун вертуал хаётни реал 

хаётдан фарқлаё олмаётган  куплаб ёшларимизга хамда  баркамол авлодга 

билим бериш ва уларнинг олган сабоқларини мустаҳкамлаш, маънавий 

оламини бойитиш ва миллий дунёқарашини ўстиришда муҳим манба 

бўлиб хизмат қилади.   

